
ქართული ენციკლოპედიის ი. აბაშიძის სახელობის მთავარი სამეცნიერო რედაქცია

ალბანური ენა

ალბანური ენა  კ ა ვ კ ა ს ი ი ს ა, კავკასიის ალბანელთა (იხ. ალბანელები კავკასიისა)
სალიტერატურო ენა.

დამოწმებულია აზერბ. რესპ. დას. რ-ნებში ნაპოვნ მცირერიცხოვან ფრაგმენტულ
წარწერებში. ზოგი მეცნიერის აზრით, ა. ე. უნდა იყოს თანამედროვე უდიური ენის (ა.
შანიძე) ან მისი ახლომონათესავე მთის კავკ. ენების (წახური, მუხადური ანუ რუთულური,
აღულური, ლეზგიური, ბუდუხური, ჯეკურ-კრიწული...) წინაპარი ენა. ამ ვარაუდის
საფუძველს იძლევა ალბ. ანბანის ასოთა (იხ. ალბანური დამწერლობა) და უდიური ენის
ბგერათა თანაფარდობა, მორფოლ. და ლექსიკური, აგრეთვე ისტ.-ეთნოგრ. მონაცემები
და უძველესი წერილობითი წყაროები.

